சமகால நாவல்களின் மொழி அரசியல்

[bookmark: _GoBack]வட்டார நாவல்களின் மொழி அரசியல் என்பது வட்டார மொழி, அதன் பயன்பாடு மற்றும் இலக்கியத்தில் அதன் பிரதிபலிப்பு ஆகியவற்றில் உள்ள அரசியல் அம்சங்களைக் குறிக்கிறது. இது மொழி மற்றும் இலக்கியத்தில் அதிகார உறவுகள், அடையாளம் மற்றும் கலாச்சார பிரதிநிதித்துவம் ஆகியவற்றைப் பற்றியது.

வட்டார மொழி ஒரு சமூகத்தின் தனித்துவமான அடையாளத்தை பிரதிபலிக்கிறது. 

வட்டார மொழிகள் மொழியின் பன்முகத்தன்மையை வளர்க்கின்றன.

வட்டாரப் புதினங்கள்
ஒரு குறிப்பிட்ட பகுதி மக்களின் வாழ்வியல் நிகழ்வுகளை அடிப்படையாகக் கொண்டு புனையப்படுவன இவ்வகையின
 (1) சூரியகாந்தனின் மானாவரி மனிதர்கள் - அகிலன் நினைவு பரிசுப் பெற்றது

(2)  ஜெயமோகனின் 'ரப்பர்: நாஞ்சில் நாடு பற்றியது.
 
(3) தோப்பில் முகம்மது மீராவின் சாய்வு நாற்காலி 'சாகித்திய அகாடமி விருது' பெற்றது.

(4) பெருமாள் முருகனின் ஏறுவெயில் சேலத்தைக் களமாகக் கொண்டது.

(5) இராஜம் கிருஷ்ணனின் 'கூட்டுக் குஞ்சுகள்' சிவகாசி குழந்தைத் தொழிலாளர் பற்றியது. இவரது 'கரிப்பு மணிகள்' கடலோர மக்களின் வாழ்வியல் சிக்கல் தொடர்பானது.

6) சுப்ரபாரதிமணியன் திருப்பூரின் சிக்கலாக இனங்காணப்படும் சாயப்பட்டறைகளைக் கவனத்தில்கொண்டு 'சாயத்திரை' எழுதியுள்ளார்.

தஞ்சை வட்டார நாவல் மொழி
தஞ்சாவூர் படைப்பாளிகள் என்றாலே தி.ஜா., கு.ப.ரா., கரிச்சாள் குஞ்சு, போன்றவர்களே இன்றும் முன்னிறுத்தப்படுகிறார்கள். இன்றைக்குத் தஞ்சை மக்களை ரத்தமும் சதையுமாக எழுதுவது சி.எம்.முத்து தான் என்று சொல்கிற விமர்சகர்கள் நிறைய பேர் இருக்கிறார்கள்."என்னைவிட முத்து அதிகமாக எழுதிவிட்டார். என்று தி.ஜானகிராமன் ஒரிடத்தில் குறிப்பிட்டிருக்கிறார்.

சாதி இல்ல. மதம் இல்லேங்கிறதெல்லாம் வெறும் வார்த்தை ஜாலம்கிறது என்னோட எண்ணம். சாதி இல்லாமப் போகனும், மதம் இல்லாமப் போகனும்னு நினைக்கிறது நல்லதுதான். ஆனா எழுத்தாளன் உண்மையைத் தானே எழுதனும். புனைவுங்கிறது பொய்யை உருவாக்குறது இல்லே. உண்மைக்கு வலு சேர்க்கிறது. ஒருங்கிணைஞ்ச தஞ்சை ஜில்லாவ ஒரு ரவுண்டு அடிச்சுட்டு வா... சாதிக்கு மேலதான்யா தஞ்சாவூரே நிக்குது. எல்லோரோட வாழ்க்கையிலயும் ஆணிவேரா ஊடாடிக்கிடக்கு சாதி. இனவரைவியல், மண் மணம் இப்படி ஏதேதோ சொல்றாங்க. நமக்கு அதுபத்தியெல்லாம் தெரியாது, நான் எழுதுறது என் வாழ்க்கை. என் மக்களுடைய கதை. எதையும் பிரசாரம் பன்றதோ நீதி சொல்றதோ, வலஞ்சு திணிக்கிறதோ என் வேலையில்லே. அதையெல்லாம் விமர்சகருங்க பாத்துக்கிருவாங்க. களை எடுக்கிறது, நாத்துப் பறிக்கிறது, நடவு இருந்து எப்படி வாழ்க்கையோட ஒரு பகுதியோ, அது மாதிரி எனக்கு எழுத்து. சாதி இல்லேன்னு எழுதிப் பேரெடுக்க, யாராவது முற்போக்கு ஆசாமிங்க வருவாங்க. அதுக்கு நான் இல்லே.."(வெ.நீலகண்டன்; ஆனந்த விகடன்)

